
CV e shkurtër 

Lindi në Cerkovinë, Vlorë. Kreu shkollën fillore në Cerkovinë, 8-vjeçaren në Panaja, shkollën e mesme në 

gjimnazin “Halim Xhelo”, Vlorë. Studimet e larta i kreu në Universitetin e Tiranës, Fakulteti i Inxhinierisë, 

dega mekanike, profili teknolog. Pas diplomimit punoi si inxhinier mekanik teknolog në uzinën mekanike 

“Kastriot Muço “Vlorë (1977–1980). Emërohet asistent në katedrën e teknologjisë së metaleve të 

Fakultetit të Inxhinierisë, dega mekanike (1980). Kandidat i shkencave (1988) dhe doktor i shkencave ( 

1994). Emërohet inspektor për anën mësimore në Dekanatin e FIM (1982); drejtor i departamentit të 

teknologjisë  mekanike ( 1993). Zv. Dekan i FIM për procesin mësimor (1996–2003); zgjidhet Dekan i FIM  

(2003–2007). Zgjidhet anëtar i Akademisë së Shkencave të New York-ut, USA (1999). Zgjidhet  për të 

parën herë në Shqipëri me votë të drejtpërdrejtë nga stafi akademik, administrata dhe studentët,  rektor 

i Universitetit Politeknik të Tiranës për një mandat katërvjeçar  ( 2008–2012 ) dhe rizgjidhet po në postin 

e rektorit  me votim të drejtpërdrejtë për një mandat të dytë katërvjeçar ( 2012–2016 ). Është zgjedhur 

anëtar i Këshillit të FIM (1994–2012). Nga 1996 e vazhdim është  zëvendëspresident i Shoqatës së 

Inxhinierëve Mekanikë. Ka qenë zëvendëspresident i Rrjetit të Materialeve të Universiteteve Shqipfolëse 

(2005–2013). Në 2008 zgjidhet anëtar i Akademisë së Shkencave të Shqipërisë. Ka mbajtur postin e 

kryetarit të Konferencës së Rektorëve ( 2008–2011). Anëtar i Komisionit të Kualifikimit Shkencor dhe 

anëtar i Këshillit të Arsimit të Lartë ( 2008, 2014). Anëtar  bordit të Universiteteve të Detit të Zi  (2008), 

president i Rrjetit të Universiteteve të Detit të Zi ( 2012–2015). Anëtar i Senatit Akademik të 

Universitetit Politeknik të Tiranës (1999 e në vazhdim). Anëtar i redaksisë së Buletinit të Shkencave 

Teknike. 

Ka kryer kualifikime dhe specializime jashtë shtetit:  Politecnico di Torino, Torino, Itali (1990); University 

of Maine, Maine USA, ( 1993-1994); Universitetin e Staffordshire UK, ( 1995, 1997);  Institutin e Saldimit 

dhe Cilësisë Portugali (1996); Universitetin e Siegenti Gjermani ( 1998,1999);  Institutin e Materialeve 

Paris, Francë ( 2000); Universitetin e Patras Greqi ( 2001); NTUA Greqi ( 2002); Universitetin e Mie Japoni 

( 2004),  Politecnico di Bari. Bari, Itali ( 2004,2006);  DCU Irlandë (2006);  Universitetin e Selanikut Greqi 

(2007); Universitetin e Metz, Francë ( 2007). 

Si drejtues i departamentit, Fakultetit të FIM dhe Universitetit UPT  ka dhënë një kontribut të shquar në 

përmirësimin e planeve dhe programeve mësimore, implementimin e deklaratës së Bolonjës për Arsimin 

e Lartë, në  kualifikimin e stafit akademik e përmirësimin e bazës laboratorike dhe në lidhjet e UPT me 

universitetet jashtë Shqipërisë. 

Është hartues, koordinues dhe drejtues i shumë projekteve kombëtare e ndërkombëtare të cilat kanë 

qenë në shërbim të kualifikimit të stafit akademik,  rritjes së cilësisë së përgatitjes së studentëve si dhe 

të forcimit të lidhjeve te universitetit me industrinë. 

Është hartues i  teksteve mësimore, leksioneve të shkruara, autor dhe bashkautor  i shumë artikujve, 

referimeve dhe kumtesave  shkencore brenda dhe jashtë vendit të botuara në revista shkencore si dhe 

të mbajtura në kongrese, konferenca, simpoziume dhe workshope.  

Është udhëheqës i disa doktoraturave në UPT, Politecnico di Bari, Itali, Universitetin e Prishtinës, Kosovë.  

Për rezultate të larta në drejtim, në kërkim dhe veçanërisht në marrëdhëniet shoqërore në përparimin e 

arsimit të lartë dhe shkencës në Shqipëri është shpërblyer me nderime të ndryshme në formën e 

mirënjohjeve, pllakatave, diplomave dhe dekoratave. Është qytetar nderi i Rrethit të Vlorës dhe 

Komunës së Novoselës. 

Me vendim të Këshillit Shkencor të Baku State University i është akorduar titulli  "Honorary Guest of 

University for the special merits in the development of science and education as well as for significant 

role in building and maintaining cooperation with Baku State  University". Baku 2014. Me vendim të 

Këshillit Shkencor të Zaporizhzya National Technical University 2 Nëntor 2015 i është dhënë "Diploma of 

Honoured Proffessor". 

